
1: 	 KOD DAN TATACARA AUDIT PEMATUHAN   
           TADBIR URUS 
    	 UNIVERSITI TEKNOLOGI MARA

Pengenalan1.1	

Tadbir urus universiti merupakan suatu perkara yang rumit. 
Amalan dalam tadbir urus berbeza mengikut saiz kampus, kawalannya, 
bilangan pelajarnya, komposisi tenaga pengajar, fakulti, dan stafnya, 
juga mengikut pandangan umum masyarakat terhadap kampusnya, 
dan sama ada ia sebahagian dari sistem ’multi campus’.  Satu perkara 
yang ketara dan menarik perhatian mengenai tadbir urus universiti ialah 
struktur dua autoriti – iaitu struktur autoriti pentadbiran yang disusun 
secara birokratik, dan autoriti profesional yang terkenal dengan sifat 
’colegiality’ dan autonomi profesional (Etzioni, 1959; Carson, 1960). 

Tadbir urus perlu dilihat sebagai proses yang membantu 
mewujudkan iklim organisasi dalam mana keputusan-keputusan bagi 
sesebuah organisasi dibuat. Keadaan di mana sesuatu keputusan 
yang dibuat oleh individu dapat merealisasikan matlamat insititusi 
boleh diwujudkan melalui kepimpinan dalam tadbir urus yang baik. 
Tadbir urus melibatkan mekanisme kawalan dan pemantauan, 
serta menyediakan panduan kepada proses dalam universiti untuk 
pemimpin dan pengurus mengemudi dan mengurus organisasinya.

Tadbir Urus merangkumi:

Tatacara pihak pengurusan melaksanakan tanggungjawabnya i)	
secara telus, berakauntabiliti dan berhemat dari segi 
pengambilan keputusan dan penyampaian hasil;
Dasar, strategi, struktur, tatacara termasuk budaya berurusan ii)	
dengan pelbagai pihak yang berkepentingan (pemegang 
taruh); dan 
Proses bagaimana universiti diarah, dikawal dan iii)	
dipertanggungjawabkan untuk melaksanakan objektif seperti 
yang telah dipersetujui.

Justeru, dalam memastikan tadbir urus di Universiti Teknologi MARA 
(UiTM) dilaksanakan dengan baik, Kod dan Tatacara Audit Pematuhan 
Tadbir Urus Universiti Teknologi MARA dibangunkan sebagai dokumen 
rujukan utama dalam pelaksanaan audit bagi melihat pematuhan 
terhadap tadbir urus terbaik di  Kampus Negeri dalam melaksanakan 
penurunan had kuasa dan autonomi secara berkesan. 

	 Pengurusan Universiti Teknologi MARA (UiTM)1.2	

Lembaga Pengarah merupakan pengurusan tertinggi dalam 
UiTM, yang terdiri daripada wakil kerajaan dan orang perseorangan 
yang dilantik mengikut peruntukan Akta UiTM (Akta 173 dan 
pindaannya). Lembaga Pengarah menentukan dasar-dasar dan 
hala tuju untuk dilaksanakan oleh UiTM dan perkara yang perlu atau 
berfaedah dan yang sewajarnya bagi mengelola, mengawal dan 
mentadbir universiti.

Peruntukan-peruntukan Akta UiTM memberi kuasa mutlak 
kepada Lembaga Pengarah dalam semua hal berkaitan dengan 
kuasa-kuasa UiTM. Walau bagaimanapun, Lembaga Pengarah 
menerusi peruntukan dalam Akta UiTM boleh menurunkan kuasa 
kepada Naib Canselor untuk menentukan bahawa matlamat dan 
tujuan UiTM tercapai.

Penubuhan universiti awam ditentukan oleh Akta yang 
khusus, yang menetapkan struktur asas bagi organisasi yang lebih 
berbentuk hiraki jabatan kerajaan. Universiti yang dianggap sebagai 
Badan Berkanun Persekutuan terikat dengan pentadbiran pusat 
dan struktur profesional di peringkat fakulti. Hakikat ini menepati 
penegasan Mintzberg (1989) bahawa universiti adalah prototaip 
birokrasi profesional

.
	 Struktur Tadbir Urus dan Pentadbiran UiTM1.3	

Terdapat tiga (3) peringkat yang menetapkan dasar dan strategi 
pengurusan universiti. Peringkat teratas adalah Peringkat (1), Dasar 
dan Strategik yang terdiri daripada Lembaga Pengarah Universiti 
(LPU) serta Jawatankuasa-Jawatankuasanya yang merupakan badan 
yang menggubal dasar, matlamat, memantau prestasi dan membuat 
keputusan strategik. Peringkat (2), Eksekutif dan Perancangan 
pula adalah Naib Canselor yang bertanggungjawab bagi keseluruhan 
perancangan, pemantauan dan pelaksanaan keputusan, arahan LPU 
dan pencapaian matlamat UiTM, bersama-sama pegawai utama/
kanan Universiti. Peringkat penting dan kritikal merupakan Peringkat 
(3), Operasi dan Pelaksanaan, yang merangkumi Fakulti, Pusat 
Akademik, Bahagian dan Kampus yang semuanya mesti memikul 
tanggungjawab melaksanakan aktiviti-aktiviti teras dan terpilih 
Universiti.

	 Satu Universiti Dua Sistem (1U2S)1.4	

Prinsip Satu Universiti Dua Sistem (IU2S) telah diluluskan 
oleh LPU pada 20 Jun 2007. IU2S ini meletakkan kerangka yang 
menggariskan peraturan bagi menentukan struktur dan proses 
di dalam UiTM untuk membolehkan warga berinteraksi dan 
berhubungan dengan persekitaran di dalam dan di luar Universiti. 
Prinsip IU2S menetapkan Universiti Induk (UiTM Shah Alam dan 
Kampus Satelit – Pentadbiran Pusat) dengan Universiti Negeri (UiTM 
Negeri dan Kampus Cawangan- Pentadbiran Negeri Berautonomi) 
. UiTM akan terus diterajui oleh seorang Naib Canselor, sementara 
setiap Universiti Negeri (UN) akan diketuai oleh seorang Rektor yang 
bertanggungjawab terus kepada Naib Canselor.

	
Secara asasnya, Universiti Induk (UI) mengkhusus dalam 

penawaran program pasca siswazah dan profesional serta memberi 
fokus kepada aktiviti penyelidikan melalui Pusat-Pusat Kecemerlangan 
Universiti. Universiti Negeri pula mengendalikan program akademik 
mengikut pengwilayahan berteraskan tema/niche masing-masing di 
peringkat Ijazah Sarjana Muda dan Diploma seperti berikut:-

Bidang Tadbir Urus1.5	

Bidang utama pelaksanaan autonomi mencakupi empat (4) bidang 
seperti berikut:-

Pentadbiran Institusi(i)	

Pentadbiran Institusi merujuk kepada kuasa dan kewibawaan sesebuah 
kampus negeri untuk merangka dasar, membangun prosidur dan 
membuat keputusan bagi mencapai visi, misi melalui struktur tadbir 
urus dan akauntabiliti yang jelas. Aspek-aspek pentadbiran institusi 
yang telah diberi autonomi adalah:

Pengurusan Rekod-	
Pengisytiharan Harta-	
Pengurusan Memorandum Persefahaman/ Perjanjian -	

(Memorandum of Understanding/ Agreement)
Pengurusan Pembelian Kenderaan-	

	 Akademik dan Pelajar

Akademik dan pelajar merujuk kepada kuasa dan kewibawaan 
sesebuah kampus negeri untuk merangka dasar, membangun 
prosidur mengenai hal ehwal akademik termasuk mewujudkan fakulti 
baru, pembangunan, pelaksanaan dan pengekalan piawai kualiti 
program akademik, pembangunan dan penyelidikan, serta inovasi 
dan pemindahan ilmu. Aspek-aspek akademik dan pelajar yang telah 
diberi autonomi adalah:

Pengambilan Pelajar-	
Pengurusan Peperiksaan dan Pengijazahan-	
Penetapan Amanah Tugas Akademik-	
Pengurusan dan Pembangunan Program Baru-	
Pemindahan Kredit-	
Pertukaran Mod Pengajian-	
Pengurusan Rayuan Masuk Semula-	

Pengurusan Kewangan dan Penjanaan Pendapatan(ii)	

Pengurusan kewangan dan penjanaan pendapatan merujuk kepada 
kuasa dan kewibawaan sesebuah kampus negeri untuk merangka 
dasar, membangun prosidur dan membuat keputusan mengenai 
pengurusan kewangan dan penjanaan pendapatan disokong oleh 
tahap akauntabiliti dan integriti yang tinggi serta diterima oleh amalan 
tadbir urus kewangan terbaik. Aspek-aspek pengurusan kewangan 
dan penjanaan pendapatan yang diberi autonomi adalah: 

Perolehan ICT-	
Pulangan Kumpulan Wang Pendapatan (KWSP & Hasil)-	
Pengurusan Wang-	
Pengurusan Perolehan-	

Pengurusan dan Pembangunan Sumber Manusia(iii)	

Pengurusan dan pembangunan sumber manusia merujuk kepada 
kuasa dan kewibawaan sesebuah kampus negeri untuk merangka 
dasar, membangun prosidur dan membuat keputusan mengenai 
pengurusan dan pembangunan sumber manusia disokong oleh 
tahap akauntabiliti dan integriti yang tinggi serta diterima oleh amalan 
tadbir urus sumber manusia terbaik. Aspek-aspek pengurusan dan 
pembangunan sumber manusia yang diberi autonomi adalah: 

Pengurusan Waran Perjawatan-	
Pelantikan Staf Perkhidmatan Tetap-	
Pelantikan Akademia/ Pensyarah Sambilan-	
Pengesahan Dalam Perkhidmatan-	
Latihan Dalam Perkhidmatan-	
Pelantikan Klinik Panel Perubatan-	
Pengurusan Biasiswa Tenaga Pengajar Muda-	

2: 	 PANDUAN PELAKSANAAN AUDIT 
	 PEMATUHAN TADBIR URUS

Pengenalan2.1	

Satu sistem audit yang baik adalah di mana kampus yang akan diaudit 
mengenal pasti dan mengetahui tahap prestasi serta kekuatan sendiri 
dan langkah-langkah yang akan diambil untuk penambahbaikan atau 
peningkatan. Ini akan dituruti oleh satu proses audit yang objektif, 
telus dan adil bagi tujuan verifikasi.

  
Pasukan Petugas2.2	

Persediaan audit pematuhan tadbir urus kampus negeri akan 
menjalankan audit secara ”random sampling” dengan semakan 
dilakukan kepada dokumen dan perkara-perkara yang berkenaan. 
Pasukan audit hendaklah dilantik dan mesti mendapat mandat 
daripada Naib Canselor sebelum auditan dilakukan di lokasi yang 
berkenaan.

Dokumentasi2.3	

Penyediaan dokumen oleh Kampus UiTM Negeri adalah seperti 
yang telah dimaklumkan di dalam Notis Audit yang mesti dihantar 
oleh auditor kepada PTJ yang berkenaan 14 hari sebelum auditan 
dilakukan.

Kod Etika2.4	

Panel audit perlu mempamerkan tahap tertinggi integriti, budi bicara, 
ketepatan masa, dan kerahsiaan semasa proses audit. Pada setiap 
masa kedua-duanya mesti menunjukkan pemahaman bahawa 
audit dijalankan adalah untuk membantu Universiti Negeri/Jabatan/
Bahagian/Unit mempertingkat amalan tadbir urus terbaik. Panel audit 
mestilah berpandukan kepada Kod dan Tatacara Audit Pematuhan  
Tadbir Urus Universiti Teknologi MARA.

Tatacara Pengauditan2.5	

Universiti Negeri/Jabatan/Bahagian/Unit hendaklah i.	
mengemukakan dokumentasi audit yang  merangkumi dua 
bahagian seperti yang dinyatakan di dalam notis audit.

Panel penilai akan melaksanakan proses pengauditan ii.	
berdasarkan notis yang telah 	  dikemukakan.

Piii.	 erkara-perkara yang perlu dilaksanakan semasa auditan 	
	 dijalankan:

Rektor/Dekan/Ketua Jabatan/wakil pentadbiran Universiti 	a.	
	 Negeri/Jabatan/Bahagian/Unit memberi taklimat 		
	 pembukaan mengenai tadbir urus Universiti 			 
	 Negeri/Jabatan/Bahagian/Unit;

Ketua panel penilai memberi penerangan mengenai 		 b.	
	 objektif, skop dan kaedah audit dijalankan,

Auditor melaksanakan audit dengan kerjasama auditee,c.	
Sesi audit diakhiri dengan sesi penangguhan audit.d.	

Laporan akhir akan dibentangkan dalam Jawatankuasa iv.	
Eksekutif Universiti Teknologi MARA dan Mesyuarat 
Lembaga Pengarah Universiti (sekiranya perlu) dan 
keputusan atau ringkasan dapatan audit akan dimaklumkan 
kepada Universiti Negeri/Jabatan/Bahagian/Unit.

3: 	 INDEKS TATACARA AUDIT PEMATUHAN 
	 TADBIR URUS 
	 UNIVERSITI TEKNOLOGI MARA

INDEKS PENILAIAN3.1	

Indeks Tatacara Audit Pematuhan Tadbir Urus adalah alat untuk 
menilai amalan tadbir urus secara sistematik. Indeks ini perlu dibaca 
bersama Kod Tadbir Urus Terbaik UiTM. Dalam membuat penilaian, 
panel audit perlu berpandukan kepada prinsip dan amalan terbaik 
dalam membantu Universiti Negeri/Jabatan/Bahagian/Unit ke arah 
Tadbir Urus Terbaik. Indeks Tatacara Audit Pematuhan Tadbir Urus ini 
dibahagi kepada tiga (3) bahagian merangkumi aspek-aspek berikut:

Soalan-soalan yang menjurus kepada skop tadbir urus;i.	
Bahan-bahan bukti untuk menentusahkan amalan-amalan ii.	
yang selaras dengan kod tadbir  urus terbaik UiTM;dan
Ruang auditor membuat penilaian terhadap amalan-amalan   	iii.	

	 yang dilaksanakan.

